
INDUSTRY NEXUS (INDex) 2026 : TVET COLLABORATION HUB   
MEMPERKUKUHKAN HUBUNGAN JABATAN PENDIDIKAN POLITEKNIK DAN KOLEJ 

KOMUNITI (JPPKK) DENGAN KETUA- KETUA INDUSTRI  
 

 
PUTRAJAYA, 8 Oktober 2026 – Kementerian Pendidikan Tinggi (KPT) melalui Jabatan 

Pendidikan Politeknik dan Kolej Komuniti (JPPKK) terus memperkukuh sinergi antara institusi 

Pendidikan dan Latihan Teknikal dan Vokasional (TVET) dengan industri menerusi Industry 

Nexus (INDex) 2026: TVET Collaboration Hub (TCH). Program ini disempurnakan oleh                   

YBhg. Datuk Ts. Dr. Hj. Aminuddin bin Hassim, Ketua Setiausaha Kementerian Pendidikan 

Tinggi di Hotel Marriott Putrajaya. 

 

Berteraskan tema “Menyatu Kepakaran, Mencipta Masa Hadapan”, INDex 2026 

mengetengahkan pendekatan kolaborasi yang melangkaui pemeteraian memorandum dan 

jalinan kerjasama semata-mata, sebaliknya memberi tumpuan kepada impak nyata terhadap 

pembangunan bakat, penjajaran program dengan keperluan industri, perkongsian kepakaran 

dan sumber serta penyelesaian kepada keperluan sebenar dunia pekerjaan. 

 

Sejak diperkenalkan pada tahun 2023, empat TCH yang beroperasi di politeknik dan kolej 

komuniti (POLYCC) iaitu MarETech (Malaysia Marine Engineering Technology TVET 
Collaboration Hub) – MARINE [Politeknik Ungku Omar (PUO)]; TVET Collaboration Hub – 
Centre of Food Science & Technology (CFoST) TEKNOLOGI MAKANAN [Politeknik Sultan 
Haji Ahmad Shah (POLISAS)]; Malaysia Automotive TVET Collaboration Hub (MATCH)- 
AUTOMOTIF [Politeknik Sultan Azlan Shah (PSAS)] dan Malaysian TVET Air Conditioning 
& Refrigeration Collaboration Hub (M-TARCH) – Aircond [Politeknik Ungku Omar (PUO)] 
telah menjalin lebih 70 kolaborasi bersama industri, agensi kerajaan dan institusi TVET, 
melibatkan 116 rakan industri dan agensi. Kolaborasi ini diterjemahkan melalui latihan 

profesional, perkongsian kepakaran, peralatan dan kemudahan serta pembangunan inisiatif 

khusus industri, termasuk latihan penyamanan udara industri, teknologi marin, automotif 

termasuk kenderaan autonomi dan sistem bantuan pemandu termaju (ADAS), serta teknologi 

makanan yang menyokong perusahaan mikro, kecil dan sederhana (PMKS). 

 

 



 
Platform TCH membolehkan input industri diterjemahkan kepada pengalaman pembelajaran, 

kompetensi dan pendedahan teknologi yang lebih dekat dengan realiti pekerjaan, sekaligus 

menyokong peningkatan kebolehpasaran graduan serta membuka laluan kepada pekerjaan 

bernilai tinggi. Pada masa yang sama, perkongsian tenaga pakar, makmal, bengkel dan 

peralatan dapat mengoptimumkan penggunaan sumber serta mengurangkan pertindihan 

program dan perolehan aset. Usaha memperluas ekosistem TCH turut melibatkan sesi libat 

urus dengan 16 institusi POLYCC dan perbincangan kumpulan berfokus (FGD) di lapan 
institusi. 
 

Bagi memperkukuh kepimpinan dan pemilikan bersama industri dalam pembangunan TVET, 

INDex 2026 menghimpunkan 21 ahli Majlis Penasihat Industri (IAC) sesi 2026–2029 dan 37 
CEO@POLYCC sesi 2026–2028 yang baharu dilantik, bersama wakil industri dan rakan 

strategik pelbagai sektor. Penglibatan ini menyediakan platform strategik untuk memastikan 

pandangan industri terus menjadi input dalam pembangunan bakat, kurikulum dan hala tuju 

TVET JPPKK. 

 

Sebagai pengiktirafan terhadap sumbangan industri, INDex 2026 turut memperkenalkan lima 

kategori anugerah, iaitu Anugerah INDEX TVET, Anugerah Sinergi Awam-Swasta, Anugerah 
Industri Pencipta Kerjaya, Anugerah Industri Pembina Bakat dan Anugerah Rakan 
Strategik WBL, yang menzahirkan peranan industri dalam penciptaan peluang kerjaya, 

pembangunan bakat dan penyediaan pengalaman pembelajaran berasaskan dunia pekerjaan. 

 

Keseluruhannya, INDex 2026 mencerminkan komitmen JPPKK untuk memperkukuh POLYCC 

sebagai rakan strategik industri yang responsif, inovatif dan berdaya saing. Melalui penyatuan 

kepakaran kerajaan, institusi TVET dan industri, ekosistem ini diharap dapat melahirkan bakat 

tempatan berkemahiran tinggi, meningkatkan mobiliti sosioekonomi serta menyokong keperluan 

tenaga kerja sektor pertumbuhan baharu negara, selaras dengan aspirasi Dasar TVET Negara 

2030. 

 

Turut dilancarkan dalam majlis yang sama adalah Reformasi POLYCC Menuju 2035 melalui 

Pelan Strategik Politeknik dan Kolej Komuniti 2026–2035. 

 

– TAMAT – 
 

JABATAN PENDIDIKAN POLITEKNIK DAN KOLEJ KOMUNITI 
KEMENTERIAN PENDIDIKAN TINGGI 
8 OKTOBER 2026 

